
லக்ஷ்மீஸௌபா⁴க்³யவ்ரதவிதி⁴நிரூபணம் 2

ஶ்ரீஹரிம் ச வஸிஷ்ட²ம் சாऽக³ஸ்திம் ச பூஜயேத்து ய: ।
ஆஸப்தராத்ரம் வாபி ச ஸப்தத³ஶஸமாஶ்ச வா ॥ 51॥
பூஜயேத³ர்க⁴மப்யத்ர த³த்³யாத்தஸ்ய க்ரமாத் க²லு ।
பூ⁴ர்லோகே ச பு⁴வர்லோகே ஸ்வர்கே³ மஹஸி வை ஜநே ॥ 52॥
தபோலோகே ஸத்யலோகே வாஸோ ப⁴வேச்சிரம் க²லு ।
கல்பம் கல்பம் ப்ரபு⁴க்த்வா ஸ போ⁴கா³ந் யாயாத்ததோऽக்ஷரம் ॥ 53॥
ஸப்தாऽர்க்⁴யகர்தா ப்ராப்நுயாத் ஸப்தலோகாந் ஸம்ரு’த்³தி⁴காந் ।
“நமோ லக்ஷ்ம்யை மஹாலக்ஷ்ம்யை விஷ்ணுபத்ந்யை நமோ நம:॥ 54॥
அர்க்⁴யம் க்³ரு’ஹாண ஸர்வேஶி தே³ஹி ஸௌக்²யாநி ஸர்வஶ:” ।
“நமோ நாராயணாய ஶ்ரீபதயே ஹரயே நம:॥ 55॥
அர்க்⁴யம் க்³ரு’ஹாண ப⁴க³வந் தே³ஹி ஸௌக்²யாநி ஸர்வஶ:” ।
“காஶபுஷ்பப்ரதீகாஶாவக்³நிமாருதஸம்ப⁴வௌ ॥ 56॥
மித்ராவருணயோ: புத்ரௌ கும்ப⁴யோநீ நமோऽஸ்து வாம்” ।
ஏவமர்க்⁴யம் ச பூஜாம் ச புஷ்பாஞ்ஜலிம் ஸமர்பயேத் ॥ 57॥
தஸ்ய லோகா: ஶாஶ்வதாஸ்தே லக்ஷ்மி ப⁴வந்து ஸர்வதா³ ।
யாவதா³யுஶ்ச ய:குர்யாத்தஸ்ய வாஸோऽக்ஷரே ப⁴வேத் ॥ 58॥
இத்யர்தி²தா வஶிஷ்டே²ந கும்ப⁴லக்ஷ்மீ: ப்ரஸூஸ்ததா³ ।
ததா²ஸ்த்விதி ப்ராஹ தாப்⁴யாம் ஶீக்⁴ரம் லீநாऽப⁴வத் ப்ரஸூ:॥ 59॥
இதிஶ்ரீலக்ஷ்மீநாராயணீயஸம்ஹிதாயா:த்³வாபரயுக³ஸந்தாநாத்மகஸ்ய த்ரு’தீயக²ண்டே³

136-அத்⁴யாயாந்தர்க³தம் லக்ஷ்மீஸௌபா⁴க்³யவ்ரதவிதி⁴நிரூபணம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 3। அத்⁴யாய 136/51-59॥

